
Sciéncias 
v 

Lo Sistèma solar es lo nom que donam a nòstre Solelh e a totes los objèc-
tes celèsts que viran a l’entorn d’el. 

 

Los planetas 
8 planetas viran a l’entorn del Solelh. Pòrtan lo nom de divinitats de las 

mitologias greca e romana : Jupiter – Mars – Mercuri – Neptun – Saturn – Tèrra – 

Uranus – Venus. 
 

Los 4 mai pròches del Solelh son de planetas rocoses o telurics e los 4 
mai alunhats de planetas gasoses. 

 
 
 
 
 

 
 
 

 
 

 
 

Colora los planetas rocoses en irange e los planetas gasoses en blau.  
Escriu lor nom. 

 
Exitisson de frasas mnemotecnicas per se sovenir del nom dels planetas 

segon lor òrdre d’alunhament de nòstra estela. Vaquí-ne una ; sufís de se ba-
sar sus las inicialas de sos mots : 

 

Mon Violon Tomba Mas Justament Soi Un Nadaire ! 
 

Los autres còsses celèsts del sistèma solar 
Prèp de 175 satellites (o “lunas”) viran a l’entorn de d’unas d’aqueles planetas. 
Comptam tanben mantun planeta nan, coma Cerès e Pluton (qu’an pas com-
pletament “netejat” lor orbita atrasent a eles los autres còsses celèstes) e tan-
ben de centenats de milièrs d’astéroïds. 

ESQUÈMA QUE REPRESENTA LOS PLANETAS DEL SISTÈMA SOLAR (SENS ESCALA) 

